
 

 

ᑲᑎᖕᖓᓂᕐᒥ ᐅᖄᔭᐅᔪᕕᓃᑦ 
ᑲᒥᓯᓀᑦ ᑲᑎᒪᔨᖏᑦ ᐆᑦᑑᐱᕆ19-20, 2021 | ᑕᑯᓐᓇᖃᑦᑕᐅᑎᒍᑎᒃᑯᑦ 

ᐱᑦᔪᑎᒋᑦᓱᒍ ᑰᕕᑦ-19 ᐃᕐᐸᓂᕕᓂᖓ ᐃᕗᔨᕕᒻᒥ, ᑲᒥᓯᓀᑦ ᑲᑎᒪᔨᖏᑦᑕ ᑲᑎᒪᓂᖓ ᑕᑯᓐᓇᐅᑎᕈᑎᒃᑯᑦ 
ᑲᑎᒪᓂᖃᓚᐅᕐᑐᑦ. ᐱᕕᑦᓴᖃᕐᑎᓯᑦᓯᐊᕈᒪᒧᑦ ᐊᑐᐃᓐᓇᕈᕐᑎᕆᓂᕐᒥᒃ, ᐊᒥᓲᓂᕐᓭᑦ ᑐᑭᒧᐊᒍᑎᓃᑦᑐᑦ ᑲᑎᒪᐅᑎᑦᓭᑦ 
ᑲᑎᒪᐅᑎᑦᓴᓕᐊᕕᓂᖏᑦ ᐃᓕᒃᑯᑦ ᑲᒥᓯᓀᑦ ᑭᖑᕙᕆᐊᕐᑕᐅᓚᐅᕐᑐᑦ ᐅᖄᒍᑕᐅᓂᑦᓴᖏᑦ ᑏᓯᒻᐱᕆᐅᓕᕐᐸᑦ 
2021-ᒥᑦ. ᒫᓐᓇᐅᔪᖅ ᐃᓄᓕᒫᑦ ᐃᓗᓯᖏᑦᑕ ᖃᓄᐃᓕᖓᓂᖏᑦ ᑕᑯᓐᓇᓱᒋᑦ ᓄᓇᕕᒻᒥ, ᑲᒥᓯᓀᑦ ᑐᑭᑖᕆᓚᐅᕐᑐᑦ 
ᑲᑎᒪᒐᔭᕐᓂᒥᓂᒃ ᑏᓯᒻᐱᕆ 7-ᒥ 10-ᒧᑦ, 2021-ᖑᓕᕐᐸᑦ ᑕᑯᓐᓇᐅᑎᒍᑎᒃᑯᑦ ᑲᑎᒪᓗᑎᑦ. 

ᑲᒥᓯᓀᑦ ᕿᒥᕐᕈᒋᐊᓪᓛᔪᕕᓃᑦ ᐊᒻᒪᓗ ᐊᖏᕈᑎᒋᑦᓱᒋᑦ ᓀᓈᕐᓯᒪᓂᖏᑦ ᑮᓇᐅᔭᓕᕆᓂᐅᑉ ᐊᓪᓚᓯᒪᔪᖏᑦ ᐊᒻᒪᓗ 
ᑕᒻᒪᓯᒪᔪᕐᓂᐊᑎᐅᑉ ᑐᓴᕐᑎᓯᐅᑎᖓ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ 2020-2021. ᑲᒥᓯᓀᑦ 
ᐅᖃᕆᐊᓪᓚᓚᐅᕐᑐᑦ ᑮᓇᐅᔦᑦ ᐃᑎᕐᑐᑦ ᓄᐊᓯᒪᔪᑦ ᐃᓕᓴᕐᓂᓕᕆᓂᕐᒥᒃ, ᐱᑕᖃᕐᐸᑦ, ᐊᑐᕐᑕᐅᔪᑦᓴᐅᒋᐊᖏᓐᓂᒃ 
ᐅᐃᒪᓇᕐᑐᓄᑦ ᐋᖅᑭᓱᕐᑕᐅᒋᐊᕆᐊᓕᓐᓄᑦ ᐊᒻᒪᓗ ᓯᖁᒥᓯᒪᔪᕐᓂᐊᑕᐅᓂᑦᓴᖏᓐᓄᑦ ᐃᓕᓐᓂᐊᕕᓐᓂᒃ, ᐃᓪᓗᓂᒃ 
ᐊᒻᒪᓗ ᐅᑭᐅᕐᑕᑐᒥᒃ ᐃᓪᓗᓂᒃ. 

ᐊᑑᑎᔪᕕᓂᐅᑦᓴᐸᑦ ᑰᕕᑦ-19 ᐃᕐᐸᓂᖓ ᓄᓇᕕᒻᒥᒃ, ᑲᒥᓯᓀᑦ ᐅᖃᐅᑦᔪᑕᐅᓚᐅᕐᑐᑦ ᐊᑑᑎᔭᐅᑐᐃᓐᓇᕆᐊᓖᑦ 
ᐸᕐᓇᓯᒪᐅᑎᖏᓐᓂᒃ ᖃᓂᒪᓐᓇᐅᑉ ᐃᕐᐸᓂᖓᓄᑦ ᐅᒃᑯᐊᓚᕿᓐᓂᐸᑦ. ᐃᓕᒃᑯᑦ ᓄᓇᕕᒻᒥ ᐃᓕᓐᓂᐊᕖᑦ, ᐊᑐᕋᑦᓭᑦ 
ᐊᑐᐃᓐᓇᐅᑎᑕᐅᔪᑦ ᐱᕕᑦᓴᖃᖁᑦᓱᒋᑦ ᐃᓕᓐᓂᐊᑏᑦ ᐃᓕᓐᓂᐊᕈᓐᓇᓂᕐᒥᒃ ᐊᓂᕐᕋᒥᓂᒃ ᑲᔪᓰᓐᓇᑐᓂᒃ 28-ᓂᒃ 
ᐅᓪᓗᓂᒃ. 

ᐸᕐᓇᓯᒪᐅᑎᒃ ᐃᓚᒋᔭᓕᒃ ᐱᕕᑦᓴᖃᕐᑎᓯᓂᕐᒥᒃ ᓴᕐᓕᐊᒐᕐᓂᒃ ᖃᕆᑕᐅᔭᕐᓂᒃ ᐃᓗᓪᓕᑕᐅᒪᒌᕐᑐᓂᒃ 
ᐱᓇᓱᒍᑎᑦᓴᖏᓐᓂᒃ ᐃᓕᓐᓂᐊᑏᑦ ᐃᓕᓐᓂᐊᑎᑦᓯᔩᓪᓗ, ᐃᓚᒋᔭᐅᒻᒥᑎᓪᓗᒋᑦ ᓯᑯᑦᓴᔭᕐᑎᒍᑦ ᐱᓇᓱᒍᑎᑦᓭᑦ 
ᐃᓕᓐᓂᐊᑎᑦᓯᓂᕐᒧᑦ ᓱᖃᑦᓯᐅᑎᑦᓭᑦ. 

ᐱᕕᑦᓴᑭᑦᑑᑎᓗᒋᑦ ᐊᑐᐃᓐᓇᐅᔪᑦ ᐊᑐᕋᑦᓴᐅᔪᑦ ᐊᒻᒪᓗ ᐃᓱᒪᒋᑦᓱᒋᑦ ᐱᔭᕇᕈᑎᑖᕐᓂᒧᑦ ᐱᔭᐅᓯᒪᒋᐊᓖᑦ, ᐳᕐᑐᓂᕐᓴᓂᒃ 
III, IV, ᐊᒻᒪᓗ V ᐃᓕᓐᓂᐊᑏᑦ ᓯᕗᓪᓕᐸᐅᑦᔭᐅᑎᑕᐅᓯᒪᔪᑦ ᑐᓂᐅᖅᑲᑕᐅᒐᔭᒋᐊᖏᓐᓂᒃ ᐃᑯᒪᐅᑎᒨᓲᓂᒃ 
ᐃᓕᓐᓂᐊᑎᑦᓯᒍᑎᑦᓴᓂᒃ ᐆᑦᑑᑎᒋᓗᒋᑦ ᓴᕐᓕᐊᒉᑦ ᖃᕆᑕᐅᔦᑦ. 

ᐊᑑᑎᔭᐅᑐᐃᓐᓇᕆᐊᓖᑦ ᐸᕐᓇᓯᒪᐅᑎᖏᑦᑕ ᐱᓇᓱᐊᕈᑎᖏᑦ ᐊᐅᓪᓚᑎᑕᕕᓃᑦ ᐱᔭᐅᔪᕕᓂᐅᑦᓱᑎᓪᓗ ᓄᓇᕕᐅᑉ 
ᐃᓕᓐᓂᐊᕕᖏᓐᓄᑦ ᐊᕐᕌᓂᓂᑦ. ᐱᔭᕕᓂᐅᑎᓪᓗᒋᑦ, ᓴᓂᕐᕙᑕᐅᓯᒪᔪᑦ ᐊᒻᒪᓗ ᐊᑐᕐᑕᐅᖃᑦᑕᓚᖓᓯᑦᓱᑎᓪᓗ ᑲᔪᓯᔪᒥᒃ 
ᑰᕕᑦ-19-ᒧᑦ ᐃᓕᓐᓂᐊᕖᑦ ᐅᒃᑯᐊᓚᕿᖃᑦᑕᑎᓪᓗᒋᑦ. 

ᐊᐅᓚᑦᓯᓂᓕᕆᓂᐅᑉ ᐊᖓᔪᖅᑳᖏᑦ ᖃᐅᔨᒋᐊᕐᕕᙯᓐᓇᖃᑦᑕᑐᑦ ᐃᓕᓐᓂᐊᕕᐅᑉ ᐊᐅᓚᑦᓯᔨᖏᓐᓂᒃ 
ᐱᓇᓱᐊᕈᓯᑕᒫᑦ, ᓴᐳᑦᓂᒃᑯᑦ ᐊᒻᒪᓗ ᑐᓴᐅᔭᖃᑎᒌᓐᓂᑯᑦ ᐊᑐᓕᕐᑎᑕᐅᓂᖓᓂᒃ ᑖᓐ ᓇ ᐊᑑᑎᔭᐅᑐᐃᓐᓇᕆᐊᓖᑦ 
ᐸᕐᓇᓯᒪᐅᑎᖓ. 

ᐊᖓᔪᖅᑳᕆᔭᐅᔪᑦ ᑫᓪᓗᑐᕐᑕᐅᒥᔪᑦ ᕿᒥᕐᕈᖁᔭᐅᑦᓱᑎᑦ ᐃᓕᓐᓂᐊᑎᑦᓯᒍᑎᑦᓴᓂᒃ ᐊᑐᐃᓐᓇᐅᑎᑕᐅᔪᓂ 
ᖁᒻᒧᐊᑎᑕᐅᓯᒪᔪᒃᑯᑦ ᐅᕙᓂ Nunavik-IcE website. ᐃᓕᓐᓂᐊᑎᑦᓯᒍᑎᑦᓭᑦ ᓄᐃᑕᑎᑕᐅᔪᑦ ᑕᒡᒐᓂ ᕿᒥᕐᕈᕕᒻᒥ 
ᐃᓕᖅᑯᓯᕐᒧᑦ ᓈᒻᒪᓂᖃᑦᓯᐊᓱᓂ. ᓄᐃᑕᑎᑦᓯᔪᑦ ᐊᒥᓱᓂᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᐃᓄᒃᑎᑐᑦ ᐊᑦᔨᒌᖕᖏᑐᓂᒃ 
ᐅᑭᐅᓕᓐᓄᑦ ᐱᒋᐊᕐᓱᒋᑦ ᐃᓕᓐᓂᐊᕆᐊᖕᖓᑐᓂᒃ ᑎᑭᑦᓱᒍ ᐳᕐᑐᓂᕐᓴᓄᑦ V. 

ᑭᖑᕙᕆᐊᕐᑕᐅᓃᑦ ᐊᒻᒪᓗ ᐊᑦᓱᕈᕐᓇᑐᐃᑦ ᓄᐃᑕᐅᓚᕿᔪᕕᓃᑦ ᑰᕕᑦ-19 ᐃᕐᐸᓯᒪᓂᖓᓄᑦ ᐊᕐᕌᒍ ᓈᓕᕐᑎᓗᒍ, 
ᐃᓪᓗᓕᐊᕐᓂᖅ, ᓯᖁᒥᓯᒪᔪᕐᓂᐊᓂᖅ, ᐊᒻᒪᓗ ᐋᖅᑭᓱᐃᓃᑦ ᑲᔪᓯᑦᓯᐊᒥᔪᑦ. ᓄᑖᖅ ᐃᓪᓘᑉ ᐃᓚᑦᓴᖓ 
ᑐᓂᔭᐅᓐᓂᒥᔪᖅ ᐊᕐᓴᓂᖅ ᐃᓕᓐᓂᐊᕕᖓᓄᑦ (ᑲᖏᕐᓱᔪᐊᖅ), ᐅᖂᑕᖅ ᐳᕐᑐᓂᕐᓴᒥᒃ ᐃᓕᓴᕐᕕᒃ ᐃᓄᒃᔪᐊᒥ 
ᑐᓂᔭᐅᓛᕐᑐᖅ 2022 ᐱᒋᐊᕐᓂᖓᓂᒃ, ᐊᒻᒪᓗ. ᓄᑕᐅᓯᓕᕐᑎᕆᓃᑦ ᐱᔭᕇᕐᑕᕕᓃᑦ ᐃᑯᓯᒃ ᐃᓕᓐᓂᐊᕕᖓᓂᒃ 
ᓴᓪᓗᓂ. 

ᐃᓚᒋᔭᐅᑎᓗᒍ ᐱᔭᕇᕐᑕᐅᓂᖓᓄᑦ ᓄᑖᖅ ᐃᓪᓕᐊᕕᐅᑉ ᐃᓚᔭᐅᓂᕕᓂᖓ, ᓄᑕᐅᓯᓕᕐᑎᕆᓂᖅ ᑲᔪᓯᒻᒥᔪᖅ ᐊᒻᒪᓗ 
ᐃᖏᕐᕋᓂᖃᑦᓯᐊᓱᓂ ᐊᕐᓴᓂᐅᑉ ᐃᓕᓐᓂᐊᕕᖓᓂᒃ. ᐱᒋᐅᕐᕕᒃ ᐃᓕᓐᓂᐊᕕᒃ ᓴᓪᓗᓂ ᓄᑕᐅᓯᓕᕐᑎᑕᐅᒻᒥᔪᖅ 
ᐊᖏᔪᒥᒃ. ᐱᓇᓱᐊᕐᑕᐅᓂᖓ, ᐃᓚᖃᓚᐅᕐᑐᖅ ᓄᖑᑎᕆᓂᕐᒥᒃ ᐅᖁᕐᑕᐅᓂᕐᒥᒃ, ᐱᒋᐊᕐᑕᐅᓚᐅᕐᑐᖅ ᔪᓓ 2021-
ᖑᑎᓪᓗᒍ, ᐱᔭᕇᕐᑕᐅᓴᐅᑎᒋᓂᐊᖕᖒᕆᔭᐅᑦᓱᓂᓗ. 

https://nunavik-ice.com/en/


 

 

ᑐᑭᓯᓂᐊᕐᕕᒃ ᐃᓕᓐᓂᐊᕕᒃ ᐊᑯᓕᕕᒻᒥᒃ ᐊᖏᔪᒥᒃ ᐊᓯᑦᔨᑐᕐᑕᐅᓂᖃᕐᒥᔪᖅ. ᐊᖏᓕᒋᐊᕐᑕᐅᓂᖓ ᐊᒻᒪᓗ 
ᓄᑕᐅᓯᓕᕐᑐᑕᐅᓂᖓ ᐃᓕᓐᓂᐊᕕᐅᑉ ᐱᒋᐊᕐᑕᐅᓚᐅᔪᔪᖅ ᐅᐱᕐᖔᖑᓚᐅᕐᑐᒥᒃ, ᐊᒻᒪᓗ ᐱᑦᓴᑕᖃᕐᕕᒃ ᓂᕆᐅᒋᔭᓕᒃ 
ᐱᔭᕇᒐᔭᕐᓂᒥᓂᒃ ᐱᓇᓱᐊᕐᑕᐅᔪᒥᒃ ᐅᑭᐅᖑᓕᕐᐸᑦ 2023-ᒥ.  

ᐅᐱᕐᖔᖑᓚᐅᕐᑐᖅ, ᐱᓇᓱᐊᕐᑕᐅᓂᖏᑦ ᐱᒋᐊᓚᐅᔪᑦ ᓯᑕᒣᑦ ᓄᑖᑦ ᐃᓕᓐᓂᐊᕕᑦᓭᑦ ᐃᓚᒋᐊᒍᑎᐅᓛᕐᑐᑦ 
ᐃᓕᓐᓂᐊᑎᑦᓯᕕᐅᓗᓂ ᓇᓯᕝᕕᐅᑉ ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᓐᓄᑦ ᑲᖏᕐᓱᔪᐊᒥᒃ. ᑐᕌᒐᕆᔭᐅ)ᖅ 
ᐱᔭᕇᕐᑕᐅᒐᔭᕐᓂᖓ ᐊᖏᓕᒋᐊᕐᑕᐅᓂᖓ ᐅᑭᐊᑦᓴᖓᓂᒃ 2022. ᐃᓪᓗᓕᐅᕐᓃᑦ ᑲᔪᓯᑦᓯᐊᒥᔪᐃᑦ ᑲᖏᕐᓱᔪᐊᒥ 
ᖁᐊᕐᑕᒥᓗ, ᐃᓚᒋᔭᐅᑎᓗᒍ ᓄᓇᒃᑰᔫᖃᐅᑎᒃ ᓱᓇᕋᓚᖃᐅᑎᖃᕐᓱᓂ ᐳᕕᕐᓂᑐᒥᒃ. 

ᑰᕕᑦ-19 ᑲᑎᒪᓂᕐᓂᒃ ᓄᖅᑲᖓᑎᑦᓯᓂᖓ ᒫᓐᓇᐅᔪᖅ ᑌᒣᓕᖓᑎᑕᐅᑦᓱᓂ ᐊᒻᒪᓗ ᐃᓱᒪᒋᑦᓱᒋᑦ 
ᐃᓕᓐᓂᐊᓂᓕᕆᓂᕐᒥᒃ ᖃᐅᔨᓴᕐᓂᖅ ᐱᔭᕇᕐᑕᐅᒋᐊᖃᖏᓐᓇᑐᖅ, ᑲᒥᓯᓀᑦ ᐅᖃᐅᑎᔭᐅᓚᐅᕐᑐᑦ ᐃᓕᓴᕐᓂᓕᕆᔩᑦ 
ᑲᑎᒪᔨᖏᑦ ᐅᓪᓗᖃᕐᑎᑕᕕᓃᑦ ᕕᕗᐊᕆ 2022-ᒥ ᑭᖑᕙᕆᐊᕐᑕᐅᒐᔭᕐᑎᓗᒍ 2023 ᐊᕐᕌᒍᖓᓄᑦ. 

ᑕᒪᑦᓱᒪᐅᑉ ᐊᓯᑦᔨᓂᖏᑦ ᐅᓪᓗᖁᑏᑦ ᐱᕕᑦᓴᖃᕐᑎᓯᓚᖓᔪᑦ ᐃᓚᐅᔪᓂᒃ ᐅᖄᖃᑎᒌᒍᓐᓇᓯᓂᕐᒥᒃ 
ᒪᓂᔭᐅᒍᑎᐅᓯᒪᔪᓂᒃ ᓱᖏᐅᓯᓭᓂᕐᒧᑦ ᑐᖕᖓᕕᒋᔭᐅᓚᖓᑎᓪᓗᒋᑦ ᐃᓕᓐᓂᐊᓂᕐᒥᒃ ᖃᐅᔨᓴᕐᓂᒧᑦ. ᖃᐅᔨᓴᕐᓂᖅ 
ᓇᐅᑦᓯᑐᐃᓂᖃᓲᖅ ᐃᓕᓴᕐᓂᓕᕆᓂᐅᑉ ᐃᓕᓐᓂᐊᑎᑦᓯᒍᑎᖏᓐᓂᒃ, ᐱᓇᓱᐊᕐᑎᓯᒍᑎᖏᓐᓂᒃ ᐊᒻᒪᓗ 
ᐊᖅᑯᓯᐅᕆᓂᒃᑯᑦ ᐱᐅᓯᒋᐊᕆᓂᕐᒧᑦ ᓄᓇᕕᒻᒥᐅᑦ ᐃᓕᓐᓂᐊᑎᖏᑦᑕ ᐱᒍᓐᓇᓯᐊᓂᖏᓐᓄᑦ. 

ᒫᓐᓇᐅᔪᖅ, ᖃᐅᔨᓴᕈᑎᕕᓃᑦ ᖃᐅᔨᑎᑦᓯᓯᒪᓕᕐᑐᑦ ᑲᒥᓯᓇᓂᒃ ᐱᑕᖃᖕᖏᓗᐊᕆᐊᖏᓐᓂᒃ ᐃᓕᓐᓂᐊᑏᑦ 
ᐊᑐᐃᓐᓇᕈᕐᑎᓯᒪᓂᑦᑐᖅ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᓂᕐᒧᑦ ᖃᓪᓗᓈᑎᑐᓗᐊᖕᖑᐊᖅ ᐅᖃᐅᓯᕆᔭᕐᓂᒃ 
ᑐᖓᓕᕆᑦᓱᒍ, ᑭᓯᑦᓯᒍᑎᓐᓂᐊᓂᕐᒥᒃ ᐊᒻᒪᓗ ᓴᑐᐃᔦᓂᕐᒥᒃ. 


